
ຈີນດາ ຕື່ນຕື່ນ!

ເກີດຫຍັງຂຶ້ນ ບູ້!

ຂ້ອຍຝັນຮ້າຍ. 
ມັນເປັນຕາຢ້ານຫຼາຍ.

ບໍ່ຕ້ອງຢ້ານດອກ. ຂ້ອຍຈະບອກເຈົ້າເດີ້ວ່າ 
ຂ້ອຍເອົາຊະນະຄວາມຢ້ານໄດ້ແນວໃດ.



ຕອນຂ້ອຍຍັງນ້ອຍ, ຂ້ອຍຢ້ານຜີຫຼາຍ. 
ຂ້ອຍຈຶ່ງຕັດສິນໃຈຖາມໝູ່ເພື່ອນຫຼາຍຄົນວ່າຈະເຮັດແນວໃດ.

ຂ້ອຍຢ້ານຜີຫຼາຍ. ເຈົ້າຊ່ວຍໃຫ້ຂ້ອຍເຊົາຢ້ານຜີ
ໄດ້ບໍ?

ພວກເຮົາເຊື່ອວ່າພຣະເຢຊູມີຣິດອໍານາດຢູ່ເໜືອທຸກສິ່ງ. 
ເພາະວ່າພຣະອົງຢູ່ກັບພວກເຮົາ, ພວກເຮົາຈຶ່ງບໍ່ຢ້ານຫຍັງອີກແລ້ວ.

ເມື່ອຂ້ອຍຮູ້ສຶກຢ້ານຂ້ອຍກໍ
ຮ້ອງເພງສັນລະເສີນພຣະເຈົ້າ.

ເມື່ອຮູ້ສຶກຢ້ານຂ້ອຍກໍອ່ານ
ພຣະຄໍາພີ.

ແລະ ເມື່ອຂ້ອຍຢ້ານ, 
ຂ້ອຍກໍອະທິຖານ.



ສອງສາມມື້ຕໍ່ມາ, ເມື່ອຂ້ອຍເລີກຮຽນແລ້ວກັບບ້ານ, 
ຂ້ອຍກໍເປັນໄຂ້.

ຈີນດາເຈົ້າໄປຊື້ຢາໃຫ້ບູ້ໄດ້ບໍ?

ແຕ່ທາງນອກມັນ
ຄືມືດຫຼາຍແທ້.

ແມ່ ລູກຕ້ອງໄປແທ້ໆບໍ?



ແມ່ຢາກໃຫ້ລູກໄປ ເພື່ອແມ່ຈະຢູ່ກັບ ບູ້.

ແຕ່ ລູກຢ້ານ..... ແມ່ວ່າມັນບໍ່ມີຫຍັງຢູ່ທາງນອກດອກ. 
ລູກໄປຊື້ຢາມາສາ.

ຄືນນັ້ນ, ຂ້ອຍບໍ່ມີທາງເລືອກແຕ່ກໍຕ້ອງໄປໃນບ່ອນມືດ 
ເພື່ອໄປຊື້ຢາ.



ຂ້ອຍຢ້ານຫຼາຍທີ່ສຸດ.

ຂ້ອຍຮູ້ສຶກຢ້ານຂ້ອຍ ຄິດວ່າມັນ
ຈະມີຜີຢູ່ແຖວນີ້.

ສຸດທ້າຍຂ້ອຍກໍໄປຮອດຮ້ານຂາຍຢາ. ໃນລະຫວ່າງທາງກັບບ້ານ.

ໂອ້ຍເນາະ! 
ບາດນີ້ມັນຄືມືດຫຼາຍກວ່າເກົ່າແທ້.

ແລ້ວຂ້ອຍກໍຮູ້ສຶກວ່າ ພຣະເຢຊູກໍຢູ່ກັບຂ້ອຍ. ແລະ 
ຂ້ອຍກໍເຂັ້ມແຂງຂຶ້ນມາທັນທີ!



ໂອ ພຣະເຢຊູ 
ຂໍພຣະອົງໂຜດຊ່ວຍລູກແດ່. ໃນນາມຊື່ຂອງພຣະເຢຊູ, ວິນຍານຜີ

ຊົ່ວຮ້າຍຈົ່ງຖອຍໜີອອກໄປ!!

ແລ້ວຂ້ອຍກໍຮູ້ສຶກວ່າ ພຣະເຢຊູກໍຢູ່ກັບຂ້ອຍ. ແລະ 
ຂ້ອຍກໍເຂັ້ມແຂງຂຶ້ນມາທັນທີ!

ແມ່ລູກມາແລ້ວ ນີ້ເດ່ຢານະ.

ຂອບໃຈຫຼາຍໆ ຈີນດາ.



ແມ່ພູມໃຈໃນຕົວລູກຫຼາຍທີ່ໄດ້ໄປຊື້ຢາໃຫ້ ບູ້, 
ເຖິງແມ່ນວ່າລູກຢ້ານກໍຕາມ.

ບູ້, ຂ້ອຍໄດ້ຮຽນຮູ້ຈາກຄືນນັ້ນວ່າ ພຣະເຢຊູມີຣິດ
ອໍານາດຢູ່ເໜືອຄວາມມືດ, ຢູ່ເໜືອພວກຜີ, ແລະ 
ພວກວິນຍານຊົ່ວຮ້າຍ. ເພາະວ່າພຣະອົງຢູ່ກັບ
ພວກເຮົາສະເໝີ, ພວກເຮົາບໍ່ຈໍາເປັນຕ້ອງຢ້ານ

ອີກແລ້ວ.



ຄໍາຖາມສົນທະນາ
ເຈົ້າມີປະສົບການໃນຄວາມຢ້ານຄືກັບຈີນດາບໍ? 

ເຈົ້າຢ້ານສິ່ງໃດແດ່? 
ຈີນດາຈື່ໄດ້ວ່າອັນໃດທີ່ເຮັດໃຫ້ລາວມີຄວາມກ້າ

ຫານ?

ກິດຈະກໍາ

ຈົ່ງຮຽນຮ້ອງເພງນີ້. ເຈົ້າສາມາດຮ້ອງໄດ້ເມື່ອເວລາເຈົ້າຢ້ານ.

ຈົ່ງທ່ອງຈໍາ ພຣະທໍາ ເອຊາຢາ 
41:10ເພາະເຮົາຢູ່ກັບພວກເຈົ້າ ສະນັ້ນຢ່າສູ່ຢ້ານກົວ 

ຢ່າສູ່ຢ້ານສິ່ງໃດໆ ເຮົາຄືພຣະເຈົ້າຂອງພວກເຈົ້າ. ຈົ່ງທ່ອງ
ຈໍາມັນໄວ້ເມື່ອເຈົ້າເກີດຄວາມຢ້ານ.



ເພາະເຮົາຢູ່ກັບພວກເຈົ້າ ສະນັ້ນຢ່າສູ່ຢ້ານກົວ ຢ່າສູ່ຢ້ານສິ່ງໃດໆ ເຮົາຄືພຣະເຈົ້າຂອງພວກເຈົ້າ ເຮົາ
ຈະຊ່ວຍຊູໃຫ້ພວກເຈົ້າໄດ້ເຂັ້ມແຂງ ເຮົາຈະປົກປັກຮັກສາຊ່ວຍພວກເຈົ້າໃຫ້ພົ້ນ. 

ເອຊາຢາ 41:10.

